
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
-----------------------------------------------------------------------------------------------------------------

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ, «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 16-րդ մասերին համապատասխան Հայաuտանի Հանրապետության կառավարությունը  ո ր ո շ ու մ  է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 4 հավելվածում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապա​հովող միջոցառումների մասին» N 1616-Ն որոշման NN 1 և 11 հավելվածներում կատարել փոփոխություններ ու լրացումներ` համաձայն  NN 1 և 2  հավելվածների:

2. Հայաստանի Հանրապետության Լոռու, Շիրակի մարզերի գյուղական բնակավայրերում բնակարանային ապահովման իրենց իրավունքը դատական կարգով վերականգնած` մեկ սենյակի հավակնող ընտանիքների բնակարանային պայմաններն ուղղակի ֆինանսական աջակցության տրամադրման միջոցով բարելավելու նպատակով, Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել՝
1) 45,000.0 հազար դրամ, (բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով), որից` 

ա. 15,000.0 հազար դրամ, Հայաստանի Հանրապետության Լոռու մարզպետարանին՝ 5 անձանց համար,

բ. 30,000.0 հազար դրամ, Հայաստանի Հանրապետության Շիրակի մարզպետարանին՝ 10 անձանց համար:

3. Սահմանել, որ՝

1) սույն որոշման 2-րդ կետում նշված անձանց տրամադրվող ֆինանսական աջակցության չափը կազմում է 3,000.0 հազար դրամ, 

2) սույն որոշման 2-րդ կետում նշված` ֆինանսական աջակցություն ստանալու հավակնող անձանց աջակցությունը տրամադրվում է համապատասխան մարզպետարանների միջոցով` Հայաստանի Հանրապետության քաղաքաշինության նախարարի հրամաններով հաստատված` մեկ սենյակի շահառու ճանաչված ընտանիքների ցուցակների համաձայն` մարզպետի և աջակցություն ստացող քաղաքացու միջև Հայաստանի Հանրապետության օրենսդրությամբ սահմանված կարգով` աջակցություն ստանալու մասին կնքված համապատասխան պայմանագրի (որում որպես պարտադիր պայման նախատեսելով, որ ծրագրի շրջանակներում բնակելի տուն (բնակարան) կամ ֆինան​սական աջակցություն ստացած անձանց նկատմամբ աղետի գոտու բնակա​վայրերում բնակարանային պայմանների բարելավման մասով պետական աջակցության ցուցաբեր​ման պարտա​վորությունները համարվում են դադարեցված` դրանց կատարմամբ) հիման վրա: Հատկացվող գումարները փոխանցվում են ֆինանսական աջակցություն ստացող քաղաքացու անվամբ բանկում նախօրոք բացված ցպահանջ ավանդային հաշվին, 

3) ֆինանսական աջակցությունը տրամադրվում է աջակցություն ստացող ընտա​նիքների անդամների կողմից տրված` հետագայում պետական և տեղական ինքնակա​ռա​վարման մարմիններ բնակարանային պահանջ չներկայացնելու մասին նոտարա​կան կարգով վավերացված հայտարարության առկայության պայմաններում,

4) սույն որոշման 2-րդ կետով հատկացվող գումարների ֆինանսավորումն իրականացվում է կայունացման դեպոզիտային հաշվից: 

4. Հայաստանի Հանրապետության Լոռու և Շիրակի մարզպետներին` սույն որոշման 2-րդ կետում նշված անձանց հետ աջակցության տրամադրման մասին համապատասխան պայմանագրերի կնքման և դրանց հիման վրա աջակցություն ստացող քաղաքացու անվամբ բանկում նախօրոք բացված ցպահանջ ավանդային հաշվին աջակցության գումարների փոխանցման գործընթացներն ավարտել 2013 թվականի դեկտեմբերի 21-ին: 

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ  
1. Ընթացիկ իրավիճակը և իրավական ակտի ընդունման անհրաժեշտությունը
Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակապահովման ծրագրի մեկնարկից հետո համապատասխան համայնքների ղեկավարների կողմից հաստատված ցուցակներում չընդգրկված, ինչպես նաև ծրագրի իրականացման ընթացքում ծրագրի շահառու չճանաչված ընտանիքները դիմել են դատարան՝ բնակապահովման իրենց իրավունքը դատական կարգով վերականգնելու համար:


Վերը նշված ընտանիքների վերաբերյալ դատարանի կողմից կայացված վճիռները նախարարություն են ներկայացվել պարբերաբար՝ դրանց օրինական ուժի մեջ մտնելուց և վճիռների հիման վրա համապատասխան գործողությունների կատարումից հետո, որոնց մի մասը՝ ՀՀ կառավարության 2012 թվականի նոյեմբերի 29-ի N1515-Ն որոշմամբ սահմանված վերջնաժամկետից հետո:


Այդ վճիռների, ինչպես նաև դրանց կից ներկայացված փաստաթղթերի ուսումնասիրության արդյունքներով 2013 թվականի նոյեմբերի 15-ի դրությամբ աղետի գոտու գյուղական բնակավայրերում իրենց իրավունքը դատական կարգով վերականգնած ընտանիքներից 15-ը հանդիսանում են մեկ սենյակի շահառու, որոնցից 5-ը ՀՀ Լոռու մարզի, իսկ 10-ը ՀՀ Շիրակի մարզի գյուղական բնակավայրերում: 

Հաշվի առնելով, որ աղետի գոտու գյուղական բնակավայրերում մեկ սենյակի շահառու ճանաչված ընտանիքների բնակապահովման հետ կապված հարցերը կարգավորվել են            ՀՀ կառավարության 2012 թվականի նոյեմբերի 29-ի N1515-Ն որոշմամբ, որով մեկ սենյակի շահառուների ճանաչման վերջնաժամկետ էր սահմանվել 2012 թվականի դեկտեմբերի 14-ը, իսկ նրանց՝ ֆինանսական աջակցության տրամադրման վերժնաժամկետ՝ 2012 թվականի դեկտեմբերի 21-ը, ներկայումս խնդրո առարկա է հանդիսանում վերը նշված վերջնաժամկետներից հետո գյուղական բնակավայրերում մեկ սենյակի շահառու հանդիսացող անձանց բնակարանային պայմանների բարելավման հարցը:

Հարկ է նշել, որ ՀՀ կառավարության 2012 թվականի նոյեմբերի 29-ի N 1515-Ն որոշման համաձայն ՀՀ Լոռու մարզում նախատեսված 300 ընտանիքներից ֆինանսական աջակցություն են ստացել թվով 243 ընտանիք, իսկ ՀՀ Շիրակի մարզում` 57-ից 40-ը: 

Արդյունքում, նշված որոշմամբ Ռուսաստանի Դաշնության կողմից Հայաստանի Հանրապետությանը 2009 թվականին տրամադրված պետական վարկի միջոցների հաշվին` կայունացման դեպոզիտային հաշվից հատկացված 1,147,146.0 հազար դրամ գումարից պետական բյուջե է վերադարձվել 76 անձանց համար նախատեսված 228,000.0 հազար դրամ գումարը:

Ֆինան​սական աջակցություն ստանալու մասին կնքվող պայմանագրերի նոտարական վավերա​ցումների համար գանձվող պետական տուրքի և նոտարի մատուցած ծառայությունների դիմաց փոխհատուցում վճարելու անհրաժեշտություն չի առաջանում, քանի որ 2012 թվականի նոյեմբերի 29-ի N1515-Ն որոշմամբ խնդիրը կարգավորված է` գումարները փոխանցված են համապատասխան նոտարներին:

Որոշման նախագծի ընդունումը պայմանավորված է այդ անձանց բնակարանային պայմանների բարելավման նկատմամբ պարտավորությունների կատարման անհրաժեշտությամբ, և խնդիրը կարող է կարգավորվել պետական բյուջե վերադարձված 228,000.0 հազար դրամ գումարից անհրաժեշտ միջոցների հատկացմամբ:

2. Կարգավորման նպատակը և բնույթը
Որոշման նախագծով առաջարկվում է՝

- կարգավորել ՀՀ Լոռու և Շիրակի մարզերի գյուղական բնակավայրերում ՀՀ կառավարության 2012 թվականի նոյեմբերի 29-ի  N1515-Ն որոշմամբ սահմանված վերջնաժամկետից հետո իրենց իրավունքը դատական կարգով վերականգնած ընտանիքներից փաստաթղթային փաթեթների ուսումնասիրության արդյունքներով մեկ սենյակի շահառու հանդիսացող 15 ընտանիքների բնակարանային պայմանների բարելավմանն աջակցելու նպատակով ուղղակի ֆինանսական աջակցության տրամադրման գործընթացի հետ կապված հարցերը. 

- ՀՀ կառավարության 2012 թվականի նոյեմբերի 29-ի  N1515-Ն որոշմամբ նախատեսված միջոցներից պետական բյուջե վերադարձված 228,000.0 հազար դրամ գումարից 45,000.0 հազար դրամն ուղղել մեկ սենյակի հավակնող 15 ընտանիքների բնակարանային պայմանների բարելավմանն աջակցելու նպատակով ուղղակի ֆինանսական աջակցության տրամադրմանը:

3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Որոշման նախագիծը մշակվել է ՀՀ քաղաքաշինության նախարարության  կողմից:

4. Ակնկալվող արդյունքը
Որոշման նախագծի ընդունմամբ ակնկալվում է դատարանի համապատասխան վճիռների հիման վրա ֆինանսական աջակցության տրամադրմամբ հնարավորություն ընձեռել ՀՀ Լոռու և Շիրակի մարզերի գյուղական բնակավայրերում մեկ սենյակի շահառու հանդիսացող 15 ընտանիքներին հոգալու իրենց բնակարանային պայմանների բարելավման հետ կապված խնդիրները:  

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաuտանի Հանրապետության 2013 թվականի պետական բյուջեում, Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ, լրացումներ կատարելու և Հայաստանի Հանրապետության պետական բյուջեից գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաuտանի Հանրապետության 2013 թվականի պետական բյուջեում, Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ, լրացումներ կատարելու և Հայաստանի Հանրապետության պետական բյուջեից գումար հատկացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
2. Միջազգային պայմանագրերով ստանձնած պարտավորությունների հետ համապատասխանությունը
«Հայաuտանի Հանրապետության 2013 թվականի պետական բյուջեում, Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ, լրացումներ կատարելու և Հայաստանի Հանրապետության պետական բյուջեից գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

«Հայաuտանի Հանրապետության 2013 թվականի պետական բյուջեում, Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ, լրացումներ կատարելու և Հայաստանի Հանրապետության պետական բյուջեից գումար հատկացնելու մասին»  Հայաստանի Հանրապետության կառավարության որոշման նախագիծը տեղադրվել է  www.mud.am կայքում.
2.   Հասարակության մասնակցությունը նախագծմանը և/կամ քննարկումներին
«Հայաuտանի Հանրապետության 2013 թվականի պետական բյուջեում, Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ, լրացումներ կատարելու և Հայաստանի Հանրապետության պետական բյուջեից գումար հատկացնելու մասին»  Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:












